Referat frå elevrådsmøte 29.10.08

Møteplass: Rom 303. Tid: 11:40 – 12:30 

Til stade:

1A: B  1B: B  1C: B 1D:     1E: B  1F: T 1G: T
2A: T   2B:     2C: T  2D: B 2E: B  2F: T 2G:

3A: B  3B:      3C: B 3D: B 3E: T   3F: T 3G T
Røysteføre: 17 tillitsvalde + elevrådsleiar = 18.

Sak 1

Konstituering

 - Styret innstiller på Stian Seland som ordstyrar og Vegard Storsul Opdahl som referent. Ingen ytrar seg imot det, og styret får vilja si.

 - Referat vert godkjend utan merknader.

 - Innkallinga vert godkjend med fylgjande merknader: Ho var sein. Diskusjonsnotatet var også seint.

 - Dagsorden vert godkjend med fylgjande endringar: Sak 4 og 5 vil verte tekne før sak 3 for å få betre tid.

Eventueltsakar vert oppmelde. 

Sak 2

Orientering frå fyrste elevforsamling i EO Oslo

Abi orienterer:

Under forsamlinga vart det teke opp mykje forskjellig, bland anna lærerevaluering, som vil skje på alle EO sine medlemsskuler i Oslo no i dette skuleåret. Fram til Oslobudsjettet vert vedteke i desember vil EO Oslo skape blest om at bland anna postar i skulebudsjettet som rådgjeving får mindre pengar enn EO meiner trengs, og det vil arbeidast med elevrådsleiarar og andre skuler for å prøve å få meir pengar. Det vart òg avhalde val om to verv i fylkesstyret i EO.

Spørsmål frå salen:

- Er lærerevalueringa til fredag?


- Nei, det er FOK (Foreløpig Oppsummering av Karakternivå).

Sak 4

Endringsforslag til ordensreglementet (fråvere)

Vi røystar om vi ynskjer å stryke alle punkta:

For: 0 Mot: 11 Avhaldne: 4


Vi stryk ikkje punkta.

Ordstyrar påpekar at det er viktig å fylgje nøye med no.

a)

Endringsforslag 3 vart samrøystes vedteke.

Endringsforslag 1 vart vedteke mot 3 kontrarøyster og 2 avhaldne røyster.

Elevrådet sitt endringsforslag til punkt a er no: ”Varsel om mulighet for nedsatt ordenskarakter kan sendes eleven og foresatte til umyndige elever etter 8 anmerkninger om forsentkomming i semesteret. ”

b)
Endringsforslag 2 vart vedteke mot to røyster.

Endringsforslag 1 vart vedteke mot éin kontrarøyst og éin avhalden røyst.

Elevrådet sitt endringsforslag til punkt b er no: ”Etter 10 anmerkninger om forsentkomming i et semester kan eleven innkalles til rektor for samtale før rektor, etter drøfting med elevens lærere, tar stilling til om elevens ordenskarakter skal settes ned.”

c)

Endringsforslag 2 vert vedteke mot to kontrarøyster og fem avhaldne røyster.

Elevrådet sitt endringsforslag til punkt c er no: ”Dersom eleven kommer mer enn 25 minutter etter at timen har begynt, føres en time fravær.”

Forslag til nye punkt

Inga av endringsforslaga gjekk gjennom.

Desse endringsforslaga vil bli lagt fram på neste driftsstyremøte.

Sak 5

Eventuelt

- Jentetoalettet bør verte pussa opp.

- Lærarane har forskjellig lengde på fagdagane. Nokon seier det er seks klokketimar, andre seier det skal vere seks skuletimar. Kva er rett?


- Det står på eit dokument om fagdagane. Få lærarane til å lese dette!

Før sak 3 teljar vi røysteføre på nytt, sidan mange tredjeklassingar no forlét salen: 14.

Sak 3

Ordningen med bærbare pc-er (Referent påpeker at det i innkallinga sto ”pc’er” med apostrof. På norsk nyttar vi ikkje apostrof til å binde ord. Fy!)

Alle i fyrste klasse ”får” berbare datamaskinar for 800 kronar. Skulen kan gjere dette til tross for gratisprinsippet, men mange meiner dei ikkje burde få gjere det.

Før diskusjonen får vi ei lita helsingstale frå Håvard Vederhus, leiar av Elevorganisasjonen i Noreg. Han var nestleiar her på Katta i 2007, leiar av EO Oslo i 2008, og no er han leiar av heile Elevorganisasjonen. Hurra! No fortsett vi med diskusjonen:

Dei fleste fyrsteklassane hadde diskutert dette emnet i klassane sine og det er stor misnøgd bland elevane. Kommunen og leiinga ved skulen får kritikk på fleire punkt;

- Elevane har ikkje fått nokon informasjon om pc-vanar

- Dei fekk beskjed om å betale 800 kronar fire dagar før fristen

- Elevane må kjøpe pc-baggar sjølv, og det vert mykje meir å bere! (3 kg, minst)

- Ikkje alle har skap til å ha pc-en i over natta, og skapa som er her er ikkje eigna til pc-oppbevaring

Dei som har prata med lærarane sine har inntrykk av at lærarane korkje veit korleis eller ynskjer å nytte pc-ane i undervisninga. Elevane er òg redde for at pc-ane skal verte ein digresjon i klasserommet. 

Nokon vil at ein skal vere eigarar i kontrakten slik at dei kan forsikre pc-ane sine, det kan dei ikkje no som dei er leigetakarar i kontrakten. Det kjem fram at nokre elevar pga. ulike sjukdommar og lidingar ikkje kan/bør nytte pc i klasserommet. Leiinga opnar sjølvsagt for at ein kan finne andre ordningar for dei med legemelding. Ein elev meiner at 800 kronar er for dyrt og at heile ordninga berre blir eit slit for alle.

Om vi skal protestere mot ordninga, er det høgare oppe i systemet enn leiinga ved skulen. Dette er bestemt sentralt av bystyret og etaten. For å få omgjort noko av dette må vi ta dette til media osb.

Elevane er pålagt å betale 800 kr og nytte pc-ane, enten dei vil eller ikkje. Dette til tross for at mange lærarar heller ikkje vil ha pc-ar i undervisninga.

Mange er samde om at også elevar i fyrsteklasse burde kunne nytte eigne pc-ar, og ikkje berre dei i andre og tredje.

No rekk vi ikkje meir! Møtet er heva. :)
